
ئه‌نجامه‌كانی‌ 
هه‌ڵبژاردن‌و هۆكاره‌كانی‌

له‌م هه‌ڵبژاردنه‌دا هیچ ش���تێكی‌ چ���اوه‌ڕوان نه‌كراو روینه‌دا، هیچ ش���تێكی‌ ناكاو 
موفاجه‌ئه‌یه‌ك نه‌بوو مرۆڤ سه‌رس���ام ب���كات. به‌پێچه‌وانه‌وه‌ گه‌ر ده‌رئه‌نجامه‌كان 
وانه‌بونایه‌، گه‌ر لیس���تی‌ كوردستانی‌ له‌پارێزگای‌ سلێمانی‌ به‌تایبه‌تی‌‌و شوێنه‌كانی‌ 
دی‌ رێ���ژه‌ی‌ جارانی���ان بهێنایه‌وه‌، ئ���ه‌وه‌ ده‌بووه‌ موفاجه‌ئه‌یه‌ك���ی‌ گه‌وره‌ی‌ ئه‌م 
هه‌ڵبژاردنه‌. شته‌كان بۆ هه‌موومان روون بوون‌و  چاوه‌ڕوانكراو بوو. ئه‌وان ئه‌مجاره‌ 
روبه‌ڕوی‌ نا وتنێكی‌ گه‌وره‌ ده‌بنه‌وه‌، كه‌ نه‌ پاره‌ دابه‌ش���كردن فرییان ده‌كه‌وێت، 
ن���ه‌ گه‌ڕانی‌ س���ه‌ركرده‌كانیان كه‌ ته‌نها له‌كاتی‌ هه‌ڵبژاردن���دا ده‌رده‌كه‌ون، نه‌ ئه‌و 
كۆبونه‌وه‌ جه‌ماوه‌ریانه‌ی‌ كه‌ زوربه‌ی‌ به‌زۆر ده‌كرێت. نوسه‌ری‌ ئه‌م ستونه‌ چه‌ندانجار 
له‌نوس���ین‌و وتاردا داوایكرد به‌زۆر خه‌ڵك بۆ ئ���ه‌م كۆبونه‌وه‌ جه‌ماوه‌ریانه‌ مه‌به‌ن، 
ئه‌م نه‌ریته‌ یه‌كجار دزێووه‌‌و هیچ سودێكی‌ نه‌ بۆ خۆتان‌و نه‌ بۆ ئاینده‌شتان هه‌یه‌. 
لێگه‌ڕێ���ن خه‌ڵكی‌ ئازاد بێت‌و به‌ ئ���ازادی‌ بڕیاری‌ هاتن‌و نه‌هاتن بدات. ئه‌م نه‌ریته‌ 
له‌دوو روه‌وه‌ زیانی‌ گه‌وره‌ له‌هێزه‌ سیاسیه‌كان ده‌دات: ئه‌م ره‌فتاره‌ له‌لایه‌ك هه‌موو 
ئه‌وانه‌ت���ان لێ زویر ده‌كات كه‌ به‌مه‌یلی‌ خۆیان نه‌هات���وون‌و ناوێرن بیڵێن )ئێمه‌ 
به‌ئاش���كرا سه‌دان كه‌س���ی‌ له‌مجۆره‌مان ده‌بینی‌( له‌لایه‌كی‌ دیش خۆتان به‌هه‌ڵه‌دا 
ده‌بات‌و وێنه‌یه‌كی‌ جه‌ماوه‌ریبونی‌ خۆتان لادروس���تده‌كات كه‌ نه‌ڕاسته‌‌و نه‌ واقعیه‌. 
هیوادارم ئه‌مجار تێگه‌یشتبن ئه‌م قسانه‌ شتێك له‌ڕاستی تێدایه‌. چونكه‌ كۆبونه‌وه‌ 
جه‌ماوه‌ریه‌كانی‌ لیستی‌ كوردستانی‌ ئه‌وه‌نده‌ گه‌وره‌ بوون كه‌ هه‌ر كه‌سێك له‌ده‌ره‌وه‌ 
بهاتایه‌ ده‌یگوت، مومكین نیه‌ ئه‌م هێزه‌ زۆرینه‌ی‌ زۆری‌ كورسیه‌كان )له‌پارێزگای‌ 
سلێمانی‌( نه‌بات. به‌ڵام بۆ ئێمه‌ی‌ خه‌ڵكی‌ وڵات كه‌ چیرۆكێكی‌ درێژمان له‌گه‌ڵ ئه‌م 
كۆبونه‌وه‌ جه‌ماوه‌ریانه‌‌و شێوازی‌ رێكخستن‌و ئه‌و عه‌قڵیه‌ته‌دا هه‌یه‌ كه‌ رێكیده‌خات، 

ده‌مانزانی‌ ئه‌وانه‌ هیچ نین‌و له‌كاتی‌ هه‌ڵبژاردنیشدا ناڕاستیان ده‌رده‌كه‌وێت. 
 ئه‌وه‌ی‌ جێگه‌ی‌ سه‌رس���وڕمانه‌ هێزگه‌لێك توش���ی‌ ئه‌م وه‌ه���م‌و هه‌ڵه‌یه‌ بوون 
كه‌ خۆیان له‌س���ه‌رده‌می‌ شۆڕش���گێڕیدا به‌چاوی‌ خۆیان كۆبونه‌وه‌ جه‌ماوه‌ریه‌كانی‌ 
رژێمه‌ دیكتاتۆریه‌كانیان بینیوه‌‌و خۆش���یان پێش هه‌موو ك���ه‌س زانیویانه‌ چه‌ند 
ئه‌م وێنانه‌ ناڕاس���تن‌و ته‌عبیر له‌هه‌قیقه‌تی‌ وڵات ناكه‌ن. پێده‌چێت هه‌میشه‌ له‌گه‌ڵ 
ده‌سه‌ڵاتدا نه‌خۆش���ی‌ كوێربونێك هه‌بێت كه‌ ده‌سه‌ڵاتداران له‌بینینی‌ راستی‌ كوێر 
ده‌كات. ئه‌گین���ا ئاماژه‌كانی‌ دروس���تبوونی‌ دۆخێكی‌ له‌مچه‌ش���نه‌ی‌ له‌هه‌ڵبژاردنی‌ 
ئه‌مجاره‌دا روویدا یه‌كجار زۆر بوون‌و به‌ئاسانی‌ ده‌بینران. به‌ئاسانی‌ ئه‌وه‌ ده‌بنینرا 
كه‌ ناڕازیبوون‌و بێزاری���ی‌‌و نادادپه‌روه‌ریی‌ چه‌ند گه‌وره‌یه‌‌و چه‌ندیش خه‌ڵكی‌ توڕه‌ 

كردووه‌. هه‌ر ئاوڕدانه‌وه‌یه‌ك له‌م چه‌ند ساڵه‌ی‌ رابردوو ئه‌وه‌ ئاشكرا ده‌كات. 
 هاوڕێیه‌كی‌ خوێنده‌وارم له‌كاتی‌ رودانی‌ س���وتاندنی‌ مۆنۆمێنته‌كه‌دا له‌وه‌ سه‌ری‌ 
سوڕما بوو چۆن ئه‌م ده‌سه‌ڵاتانه‌ پاش ئه‌م هه‌موو نوسین‌و خۆپیشاندان‌و ناڕازییه‌ 
له‌وه‌ تێناگات چه‌ند خه‌ڵكی‌ لێیان توڕه‌یه‌‌و چه‌ند گۆڕان پێویس���ته‌. ئه‌و هاوڕێیه‌م 
ده‌یگ���وت پێده‌چێت ئه‌مان���ه‌ تا ئه‌و كاته‌ی‌ په‌لاماری‌ ماڵه‌ك���ه‌ی‌ خۆیان نه‌درێت، 
ئه‌و راس���تیه‌ نه‌بینین ك���ه‌ چه‌ند بارودۆخیان له‌ناو خه‌ڵكی���دا خراپه‌. ئه‌و كاته‌ی‌ 
ئه‌م هاوڕێیه‌م ئه‌م قس���انه‌ی‌ ده‌كرد كه‌س ئومێ���دی‌ به‌وه‌ نه‌بوو بتوانێت له‌ڕێگه‌ی‌ 
هه‌ڵبژاردن���ه‌وه‌، ن���ه‌ك په‌لاماردانه‌وه‌ ئ���ه‌م ناڕازیبونه‌ بگه‌یه‌نێت. ئه‌و س���ه‌رده‌مه‌ 
س���ه‌رده‌می‌ نه‌بوونی‌ ئه‌ڵته‌رناتیڤ‌و هێزی‌ س���ێهه‌م بوو. زۆرب���ه‌ی‌ هێزه‌كان پاش 
به‌شهه‌بوون له‌كورسی‌ په‌رله‌مان‌و وه‌زاره‌تدا به‌یه‌ك لیست داده‌به‌زین. ئه‌وانه‌ش كه‌ 
به‌ته‌نیا له‌هه‌ڵبژاردندا ده‌چونه‌ ململانێوه‌ له‌گه‌ڵ لیس���تی‌ دوو هێزه‌كه‌دا، له‌هه‌موو 
رویه‌كی‌ مادیی‌و راگه‌یاندن‌و رێكخس���تنه‌وه‌ لاوازتربوون له‌وه‌ی‌ بتوانن ئه‌م ده‌نگی‌ 
ناڕازیه‌ روو له‌زیاده‌ له‌خۆیان كۆبكه‌نه‌وه‌. خه‌ڵكی‌ ئه‌و س���ه‌رده‌مه‌ ناڕازیبونی‌ خۆی‌ 
له‌ڕێگ���ه‌ی‌ نه‌چوون بۆ هه‌ڵبژاردنه‌وه‌ راده‌گه‌یاند‌و ئه‌وه‌ش���ی‌ ب���ه‌لاوه‌ گرنگ نه‌بوو 
ك���ه‌ ده‌نگی‌ ته‌زویر ده‌كرێ���ت یان نا. چونكه‌ ده‌رچووه‌كان هه‌میش���ه‌ هه‌مان ئه‌و 
هێزانه‌ بوون جا به‌ڕێژه‌ی‌ له‌س���ه‌دا 50 بێت یان له‌سه‌دا 80. له‌سه‌دا 60 به‌شداری‌ 
كردووه‌ یان له‌س���ه‌دا نه‌وه‌د. ئه‌مانه‌ هیچیان بۆ ئه‌و خه‌ڵكه‌ گرنگ نه‌بوو. چونكه‌ 

له‌بنه‌ڕه‌ته‌وه‌ ده‌یانزانی‌ چوون‌و نه‌چونیان هه‌ر یه‌ك ده‌رئه‌نجامی‌ ده‌بێت.
ئ���ه‌و ته‌زویرانه‌ش كه‌ له‌ هه‌ڵبژاردنه‌ جیاوازه‌كانی‌ پێش���ودا رویدا، ده‌س���تێكی‌ 
گه‌روه‌ی‌ هه‌بوو له‌وه‌ی‌ دیس���ان هێزه‌كان وێنه‌یه‌كی‌ ناڕاستیان له‌سه‌ر جه‌ماوه‌ریی‌ 
بون���ی‌ خۆیان هه‌بێت. كێش���ه‌ی‌ ته‌زویر ئه‌وه‌ نیه‌ كه‌ هه‌ندێك كورس���ی‌ زیاد یان 
كه‌م���ده‌كات، به‌ڵكو له‌بنه‌ڕه‌تدا ئه‌وه‌یه‌ كه‌ ئ���ه‌و هێزه‌ به‌هه‌ڵه‌دا ده‌بات‌و وێنه‌یه‌كی‌ 
نادروس���تی‌ له‌جه‌ماوه‌ریب���وون خۆی‌ بۆ دروس���تده‌كات. به‌م���ه‌ش زیاتر له‌ڕاده‌‌و 
فراوانبوون���ی‌ به‌رده‌وامی‌ ئه‌و خه‌ڵكه‌ ناڕازییه‌ كوێر ده‌بێت كه‌ رۆژ به‌ رۆژو س���اڵ 
به‌س���اڵ له‌زیادبوندایه‌. س���ه‌دام حسێن به‌ماوه‌یه‌ك پێش هێرش���ه‌كانی‌ ئه‌مه‌ریكا 
له‌سه‌دا سه‌دی‌ ده‌نگه‌كانی‌ هێنا، به‌ڵام كاتێك روخا زۆرینه‌ی‌ زۆری‌ خه‌ڵكی‌ عێراق 
بۆ روخانه‌كه‌ی‌ هه‌ڵپه‌ڕین. ئه‌و پیاوه‌ تا دواس���اتیش به‌و قه‌ناعه‌ته‌وه‌ چووه‌ س���ه‌ر 

په‌تی‌ سێداره‌ كه‌ هه‌موو خه‌ڵكی‌ عێراقی‌ له‌گه‌ڵدایه‌. 
به‌ڵام ئه‌وه‌ی‌ له‌كوردس���تاندا جێگه‌ی‌ سه‌رس���وڕمانه‌ ئه‌وه‌یه‌ به‌ر له‌هه‌ڵبژاردنی‌ 
ئه‌مجاره‌‌و به‌چه‌ندان ساڵ پێش، هه‌موو ئه‌م شتانه‌ چ به‌ نوسین‌و چ به‌خۆپیشاندان‌و 
چ به‌ به‌یانده‌ركردن به‌ دوو هێزه‌ باڵاده‌سته‌كه‌ی‌ كوردستان گوتراون. گه‌ر له‌ڕژێمه‌ 
دیكتاتۆریه‌كاندا كه‌س نه‌یده‌وێرا له‌س���ه‌ر هه‌قیقه‌تی‌ هه‌س���تی‌ خه‌ڵكی‌ قسه‌بكات‌و 
ده‌س���ه‌ڵاتدارانی‌ لێ ئاگادار بكاته‌وه‌، ئه‌وا له‌كوردس���تاندا به‌پێچه‌وانه‌وه‌ چه‌ندان 
رۆشنبیر‌و ده‌یان رۆژنامه‌نوس‌و سه‌دان ئه‌كتیڤیستی‌ كۆمه‌ڵگای‌ مه‌ده‌نی‌ به‌شێوه‌ی‌ 
جیاواز هه‌وڵیانداوه‌ ده‌س���ه‌ڵاتدارانی‌ كوردستان له‌و نادادپه‌ر‌وه‌ری‌‌و سه‌ركوتكردن‌و 
ناڕازیبونه‌ ئاگادار بكه‌نه‌وه‌ كه‌ رۆژ به‌ڕۆژ له‌گه‌وره‌ بوندابوون. هه‌ر ئه‌وه‌نده‌ به‌س���ه‌ 
هه‌نوكه‌ پێیان بڵێن بچن ئه‌رش���یفی‌ كاری‌ رۆژنامه‌‌و نوس���ینی‌ نوسه‌ران‌و رۆژمێری‌ 
روداوه‌كانی‌ ئه‌م چه‌ند س���اڵه‌ی‌ رابردوو هه‌ڵده‌نه‌وه‌، بۆئه‌وه‌ی‌ تێبگه‌ن ئه‌وان چه‌ند 
له‌گوێگرتن‌و بینین‌و به‌جدی‌ وه‌رگرتنی‌ ئه‌م قسانه‌دا كه‌مته‌رخه‌م بوون. پێیان بڵێن 
ب���ۆ ده‌رئه‌نجامه‌كانی‌ ئه‌م هه‌ڵبژاردنه‌ به‌دوای‌ ئه‌و )خائین‌و ناپاكانه‌دا!!( مه‌گه‌ڕێن 
كه‌ده‌نگی‌ پێنه‌داون، به‌ڵكو به‌دوای‌ ئه‌و نوس���ین‌و ریپۆرتاژ‌و ئه‌كتیڤیسته‌ چالاكانه‌ 
ماوه‌ی رابردوادا بگه‌ڕێن كه‌ كاتی‌ خۆی‌ گوێتان پێنه‌داوه‌‌و به‌ناحه‌ز‌و نه‌یار وه‌سفتان 

كردوون. 
ده‌مێك بوو ئه‌م هێزه‌ی‌ ئه‌مڕۆ له‌م هه‌ڵبژاردنه‌دا به‌ ئاشكرا خۆی‌ ده‌رخست لێتان 
ناڕازیه‌‌و ئه‌م ناڕازیبونه‌ش���ی‌ به‌هه‌موو ش���ێوازه‌ رێگه‌پێدراوه‌كان ده‌ربڕیوه‌. به‌ڵام 
له‌به‌رئه‌وه‌ی‌ هی���چ ئه‌ڵته‌رناتیڤێكی‌ بۆ نه‌ده‌بینن، نه‌یده‌توان���ی‌ له‌هه‌ڵبژاردنه‌كانی‌ 
پێش���ودا هیچ ش���تێك بكات. خودی‌ نه‌بوونی‌ ئه‌ڵته‌رناتیڤێكی‌ مه‌ده‌نی‌‌و یاساییش 
كه‌ ئۆمێدی‌ به‌ش���داریكردنی‌ خه‌ڵ���ك له‌هه‌ڵبژاردندا به‌رێته‌ س���ه‌رێ، یه‌كێك بوو 
له‌ترس���ناكترین ئه‌و شتانه‌ی‌ هه‌ڕه‌ش���ه‌یه‌كی‌ ئاشكرای‌ له‌س���ه‌قامگیریی‌‌و ئارامی‌ 
هه‌رێمی‌ كوردس���تان ده‌كرد. چونكه‌ من‌و زۆرێ���ك له‌هاوڕێكانم بڕوامان وابوو گه‌ر 
خه‌ڵك نه‌توانێت ناڕازیبونی‌ خۆی‌ به‌شێوه‌ی‌ مه‌ده‌نی‌ رابگه‌یه‌نێت‌و ئومێدی‌ به‌گۆڕان 

نه‌بێت، ره‌نگه‌ له‌دوا ساتی‌ نائومیدیدا په‌نا بۆ توندوتیژی‌ به‌رێت. 
  ئێستاش هه‌موو شته‌كان له‌سه‌ره‌تادان، هێشتا نه‌ك هیچ شتێكمان نه‌دۆڕاندووه‌، 
به‌ڵكو یه‌كه‌م پله‌ی‌ س���ه‌ركه‌وتنمان بڕیوه‌. س���ه‌ركه‌وتن چونكه‌ ئۆمێدی‌ گه‌وره‌ی‌ 
هه‌مومان ئه‌وه‌یه‌ ئه‌م هه‌ڵبژاردنه‌ پاڵنه‌ری‌ سه‌ره‌كی‌ بێت بۆئه‌وه‌ی‌ هه‌موو هێزه‌كان 
به‌خۆیاندا بچنه‌وه‌‌و ئه‌و ش���تانه‌ بگۆڕن كه‌ خه‌ڵكی‌ لێ زویر كردوون. سه‌ركه‌وتوین 
چونكه‌ خه‌ڵكی‌ ئێمه‌ دواجار له‌ڕێگه‌ی‌ هه‌ڵبژاردنه‌وه‌، نه‌ك له‌ڕێگه‌ی‌ توندوتیژیه‌وه‌ 

په‌یامه‌كانی‌ خۆی‌ به‌هێزه‌كانی‌ كوردستان گه‌یاند. 
هه‌ڵبژاردن په‌یامه‌، به‌ڵام په‌یامێك نه‌ك بۆ روخان‌و وێرانكردن، به‌ڵكو بۆ دوباره‌ 

بیناكردنه‌وه‌‌و چاككردن.

■ كازیوه‌ ساڵح

كاڵڤی����ن‌و هوبز نووس����ینێكی كارتۆنی 
كارتۆن����ه‌  ئ����ه‌م  واترس����ۆنه‌،  بێ����ڵ 
هه‌ردوو  به‌راوردی  فكری  وه‌كوجدلیه‌كی 
شۆڕش����گیڕ  فه‌یله‌س����وف‌و  چه‌مك����ی 
له‌میانه‌ی پێویس����تیه‌ مرۆیی، سیاسی‌و 
كۆمه‌ڵایه‌تیه‌كانه‌وه‌ راڤه‌ ئه‌كات به‌زمانی 
من����اڵ‌و گ����ه‌وره. بۆ ئه‌و مه‌به‌س����ته‌ش 
كورتك����راوه‌ی دوو ناوی دی����اری بواری 
فه‌لس����ه‌فی‌و شۆڕشگێڕی جۆن كلیڤه‌ری 
شۆڕشگێڕی شۆڕشی فه‌ره‌نسی سه‌ده‌ی 
ئینگلیز  فه‌یله‌س����وفی سیاسی  شازده‌و 
تۆماس هوب����ز هه‌ڵده‌بژێرێ����ت. ئه‌وه‌ی 
لێ����ره‌دا مه‌به‌س����تمه‌ ئام����اژه‌ی یه‌كێكه‌ 
له‌دیالۆگه‌ پڕ داناییه‌ی كالڤینی ش����ه‌ش 
س����اڵانه‌ كه‌ له‌باوكی ده‌پرسێت »باوكه‌ 
چۆن ئه‌و س����ه‌بازانه‌ی یه‌كتری ده‌كوژن 
چاره‌س����ه‌ر  پێ  جیهانیان  كێش����ه‌كانی 
ئه‌كرێ����ت؟« باوك����ی كه‌ ل����ه‌و كاته‌دا 
رۆژنامه‌ ده‌خوێنێته‌وه‌ سه‌یرێكی ده‌كات‌و 
وه‌ڵامی ئه‌و پرسیاره‌ قورسه‌ی كوڕه‌كه‌ی 
به‌بێ ده‌نگی‌و گه‌ڕانه‌وه‌ بۆ خوێندنه‌وه‌ی 
رۆژنامه‌كه‌ ده‌سپێرێت، مناڵه‌كه‌ش وه‌ڵامی 
ئ����ه‌و  بێده‌نگی باوكی ب����ه‌ »پێم وایه‌ 
گه‌وره‌كان وا ئه‌جوڵێنه‌وه‌ كه‌ ئه‌زانن چی 
ئه‌كه‌ن هه‌ڵئه‌س����ه‌نگێنێت«. هێنانه‌وه‌ی 
ئه‌م دیالۆگه‌ ب����ۆ گه‌ڕانه‌وه‌یه‌كی كورته‌ 
بۆ دۆخ����ی چێژی كوش����تن، ده‌ربڕینی 
خۆشی‌و‌ ‌هیپۆكراس����ی نێو دیموكراسی 

له‌كۆمه‌ڵی كوردیدا.
كوش����تن ده‌رهاویش����ته‌یه‌كی ده‌رونیه‌ 
گوزارش����ت له‌ڕق‌و تۆڵه‌كردنه‌وه‌ ده‌كات 
له‌فۆڕم����ی س����ادیزمدا ب����ۆ له‌ناوبردنی 
كه‌س����ێک یان گرۆپێك، ده‌كرێ هۆكاری 
ره‌گ����ه‌زی،  ه����ۆکاری  وه‌ک  جی����اواز 
ده‌س����تكه‌وت، چاوچنۆكی، دووبه‌ره‌كی، 
ئیره‌یی، مه‌ترس����ی ئاشكرابوونی نهێنی 
مه‌ترسیدارو ‌نه‌خۆش����ی ده‌روونی پشت 
كاكڵه‌ی كوشتن بێت، باوترین ئامرازیش 
ب����ۆ ئه‌نجامدان����ی ئ����ه‌م كرده‌یه‌ چه‌ك‌و 

ته‌قه‌مه‌نی‌‌. 
 فیش����ه‌كه خۆشی: ده‌رهاویشته‌یه‌كی 
له‌ئاس����وده‌یی  گوزارش����ت  ده‌رونی����ه‌ 
ده‌كات له‌میانه‌ی رێكحس����تنی سۆزه‌وه‌ 
له‌د‌ڵنیایی����ه‌وه‌ بۆ به‌خته‌‌وه‌ریی ش����ێوه‌ 
ده‌گرێت، باوترین ئامرازیش بۆ ئه‌نجامدانی 
رازاندنه‌وه‌یه‌.  ئاگ����ری  كرده‌ی����ه‌  ئ����ه‌م 
له‌كه‌لت����وری كۆمه‌ڵه‌ پێش����كه‌وتوه‌كاندا 
ئ����ه‌و ئاگری ڕازاندنه‌وه‌ی����ه‌ جگه‌ له‌وه‌ی 
به‌كارهێنانی  هه‌یه‌‌و  تایبه‌تی  جوانیه‌كی 
س����ه‌لامه‌ته‌، ب����ه‌ڵام وه‌ك����و ته‌قه‌مه‌نی 
راستی ده‌نگێكی گه‌وره‌ی هه‌یه‌، ئه‌مه‌ش 
س����یمبولیه‌تی به‌كارهێنانی واتا په‌خش 
ئ����ه‌كات، ك����ه‌ وه‌ك����و یادكردنه‌وه‌یه‌ك‌و 
سوپاسگوزاریه‌كه‌ بۆ ئه‌و شه‌هیدانه‌‌و بۆ 
ئه‌و سه‌ربازانه‌ی رۆژێ له‌ڕۆژان به‌رگه‌ی 
ئه‌و جۆره‌ ده‌نگ‌و ئاگربارانه‌ راسته‌قینانه 
یان گرت‌و گیانیان به‌ختكرد. هه‌ر بۆیه‌ش 

ئه‌م ج����ۆره‌ ئاگربازیی����ه‌ له‌گه‌ڵ ئه‌وه‌ی 
هی����چ زیانێك ناگه‌یه‌نێ����ت، به‌ڵام ته‌نها 
له‌بۆنه‌نه‌ته‌وه‌یه‌كان����دا به‌كارده‌هێنرێ����ت 
ن����ه‌ك بۆن����ه‌ی بردن����ه‌وه‌ی حیزبێ����ك 

له‌هه‌ڵبژاردندا. 
له‌كۆمه‌ڵ����ی ئێمه‌دا مه‌رگ‌و كوش����تن 
بۆ په‌رچه‌كرداریی خۆش����ی‌و  ئامرازێكه‌ 
ناخۆش����ی، چێژ وه‌رگرتن له‌كوش����تن‌و 
به‌یه‌كێك����ه‌  ب����ووه‌  م����ه‌رگ  بینین����ی 
ده‌ربڕینی  س����ه‌ره‌كیه‌كانی  له‌خه‌سڵه‌ته‌ 
هه‌س����ته‌ جیاوازه‌كان����ی تاك����ی كورد. 
ده‌ربڕینی دوو كاره‌كته‌ری ته‌واو جیاواز‌و 
پێچه‌وان����ه‌ له‌یه‌ك فۆڕمدا ك����ه‌ فۆڕمی 

مه‌رگ –دۆستی‌و كوشتنه‌، به‌یه‌ك ئامراز 
كه‌ چه‌ك‌و فیشه‌كه‌ س����تانداری كۆمه‌ڵه‌ 
به‌ربه‌ریه‌كانه‌،  هه‌ڕه‌مه‌كی‌وناشارستانی‌و 
ه����ه‌ر كۆمه‌ڵێك����ی ل����ه‌و ئاس����ته‌وه‌ كه‌ 
قۆناغه‌كانی شارس����تانیه‌تی نه‌بڕیوه‌ باز 
بداته‌ ناو شارس����تانیه‌تی ئه‌مڕۆ، به‌بێ 
هێزێكی سیاس����ی مۆدێرن، رۆشنبیری‌و 
كه‌رت  له‌و  هۆشیاركه‌ره‌وه‌،  كۆمه‌ڵایه‌تی 
بوون‌و پارچه‌ پارچه‌ بوونه‌ی رووبه‌ڕوی 
بووته‌وه‌ ناوه‌ستێت‌و مل ئه‌نێت به‌ره‌وه‌ 
كه‌ناره‌كانی فه‌نا بوون. له‌و س����اته‌وه‌ی 
فۆبیای لاسایكردنه‌وه‌ی مه‌ده‌نیه‌ت بووه‌ 
به‌خولیای كه‌س����انێك كه‌ س����نوره‌كانی 
جیاوازی نێ����وان كۆمه‌ڵێك����ی نه‌ریتی‌‌و 
كۆمه‌ڵێكی مه‌ده‌نی، مۆراڵی هۆز‌و مۆراڵی 
مه‌ده‌نیه‌تیان پێ دیاری ناكرێت، هه‌موو 
چه‌م����ك‌و دیارده‌كان شوناس����ی خۆیان 
نابه‌جێ  له‌ده‌ست داوه‌‌و به‌ش����ێوه‌یه‌كی 
دێنه‌ڕوو. ئه‌مه‌ ئه‌و دۆخه‌ ناله‌باره‌یه‌ كه‌ 
سیاسی كورد به‌ر له‌ »خۆدۆزینه‌وه«و 
مه‌ده‌نی  دۆخێك����ی  »ئه‌ودۆزین����ه‌وه‌« 
وه‌رئه‌گێڕێ����ت بۆ دۆخی ه����ۆز‌و دۆخی 
»منی راست«و ‌»تۆی هه‌ڵه«، ئه‌مه‌ش 
كۆمه‌ڵ‌و  بۆ  ده‌گوێزرێته‌وه‌  راس����ته‌وخۆ 
ده‌بێت به‌ »ئێمه‌ی راس����ت«‌و »ئێوه‌ی 
هه‌ڵه«، كه‌ هه‌موو چه‌مكه‌كانی ژیانمانی 
به‌ڕه‌نگی خۆڵه‌مێشی ڕتووش كردووه ‌- 

به‌دوا شانازیه‌كانی مه‌ده‌نی بوونیشمانه‌وه‌ 
كه‌ هه‌ڵبژاردنه‌. هه‌ڵبژاردن پرۆسه‌یه‌كی 
دیموكراسییه‌، دیموكراسیه‌تیش به‌رهه‌می 
مۆدێرنه‌یه‌ .میلله‌تێك بۆ ئه‌وه‌ی له‌به‌های 
هه‌ڵب����ژاردن بگات‌و وه‌كو پرۆس����ه‌یه‌كی 
راس����ته‌قینه‌ لێی بنواڕێت نه‌ك پرۆسه‌ی 
لاس����اییكردنه‌وه‌، پێویس����ته‌ لانیك����ه‌م 
مۆدێرنه‌  س����ه‌ره‌تاییه‌كانی  له‌پره‌نسیپه‌ 
بگات ك����ه‌ ڕزگار بوونیه‌تی له‌عه‌قڵیه‌تی 
هۆزو كرداری خێڵه‌كیان����ی. مۆدێرنه‌و ‌ 
دیموكراس����ی واته‌ ئ����ازاد بوونی عه‌قڵ، 
س����ه‌ربه‌خۆیی بیركردن����ه‌وه‌، باڵاكردنی 
كردار‌و س����ه‌رله‌نوێ دروس����تكردنه‌وه‌ی 
كۆمه‌ڵ. »ده‌كرێ واس����ه‌یربكرێت سه‌ر 
له‌ نوێ دروس����تكردنه‌وه‌ی جیهان بێت 
له‌ غیابی خ����ودادا – برایان ئه‌پلاید«. 
ب����ۆ ئه‌زمونی كوردی خوداكانی جیاوازه‌ 
له‌گ����ه‌ڵ ئ����ه‌وه‌ی برای����ه‌ن، ب����ۆ ئێمه‌ 
غیابی خوداكانی نایه‌كس����انی، ش����ه‌ڕ‌و 
توندوتی����ژی، خوداكانی گلانی كۆمه‌ڵی 
مرۆڤایه‌ت����ی‌و ژیان����ه‌وه‌ی ه����ۆز، خودا 

نه‌ریتی‌وبه‌سه‌رچووه‌كانن. 
 هه‌ڵبژاردن له‌كوردستاندا كه‌متر داواو 
خواس����تێكی سیاسی بووه‌، به‌ڵكو داواو 
خواس����تیه‌كی جه‌ماوه‌ری‌و رۆش����نبیری 
بووه‌، بۆ گۆڕینی ئه‌و نه‌ریت‌و سیستمه‌ 
چه‌ق به‌ستووه‌ی س����ه‌رخان‌و ژێر خانی 
ئه‌وانی لێوه‌ دیاریك����راوه‌، به‌و به‌ڵگه‌ی 
كه‌متری����ن ژماره‌ی سیاس����ی باوه‌ڕیان 
رێز  دیموكراس����یانه‌‌و  به‌هه‌ڵبژاردنێكی 
گرت����ن له‌ئی����راده‌ی‌ خه‌ڵ����ك به‌كردار 
هه‌ب����ووه‌. وه‌لێ مامه‌ڵه‌ك����ردن له‌گه‌ڵ 
پره‌نسیپی هه‌ڵبژاردندا ده‌مانباته‌ ئاستی 
یه‌قین كه‌ زۆربه‌ی سیاسیه‌كان لاوازترین 
راڤ����ه‌‌و تێڕوانین����ی پێش����وه‌ختیان بۆ 
هه‌ڵبژاردن نه‌بووه‌ بۆیه‌»كوش����تن«بوو 

به‌ به‌زم نۆشی‌و شادی سیاسی.
گه‌لێ����ك‌و ‌ ئیراده‌یه‌كی سیاس����ی كه‌ 
ب����ه‌ توندوتیژی‌و كوش����تن گوزارش����ت 
له‌خۆش����یه‌كانی خۆی بكات، نه‌خۆشی 
س����ادیزمی تێپه‌ڕان����دووه‌ بۆ ئیفلاس����ی 
سیاسی ته‌نانه‌ت له‌ئاستی خۆڕاگرتنیه‌كی 
كورت خای����ه‌ن به‌وات����او تێڕوانینه‌كانی 
دیموكراس����یه‌ت بۆ ده‌ستنیش����انكردنی 
چاره‌نووس����ی م����رۆڤ، مرۆڤایه‌تیش بۆ 
فه‌راهه‌م هێنانی ئاس����ایش. له‌خراپترین 
باردا كوشتنی هاوڵاتیانێك كه‌ ده‌كرێت 
سه‌رچاوه‌ی خۆشیه‌كانی ئه‌وان بووبێتن 
به‌ده‌نگدان بۆیان، یان ئه‌وانیش هه‌مان 
هه‌س����تیان بووبێت بۆ ده‌ربڕینی خۆشی 
هی����چ ناگه‌یه‌نێ����ت جگه‌ له‌پیش����اندانی 
ماسولكه‌ی ده‌سه‌ڵاتسالاری‌و تۆتالیتاری 

شوناسێكی دی له‌خۆناگرێت.. 
گه‌ر له‌یه‌كه‌م هه‌وڵدان بۆ هه‌مواركردنی 
سیاسیه‌ت‌و جیهانی كوردی به‌ره‌و ژیانێكی 
جیاواز‌و دیموكراسیانه‌‌و خۆ ئاماده‌كردن 
رابردوو،  وه‌لاخس����تنی  خۆنوێكردنه‌وه‌‌و 
باوكه‌ سیاسیه‌كان وه‌كو باوكی كالڤاین 
ته‌نها نیگایه‌كمان تێئه‌گرن‌و پێیان وایه‌ 

■ رێبوار حه‌سه‌ن

هه‌ڵب���ژاردن کۆتایی ه���ات، کۆمه‌ڵانی 
به‌ڕێژه‌یه‌ک���ی  کوردس���تان  خه‌ڵک���ی 
به‌ش���داری  )نزیکه‌ی %78(  به‌رچ���او 
ده‌نگدانیانکرد، ک���ه ئه‌و رێژه‌یه له‌که‌م 
فاکتۆری  ده‌بینرێت.  ئه‌وروپادا  وڵاتانی 
ری���ژه‌ی به‌رزی ده‌نگ���دان زۆرن، به‌ڵام 
لێره‌دا ده‌مه‌وێت له‌گرنگی به‌شداری رای 
گشتی خه‌ڵک بدوێم له‌ماوه‌ی نێوان دوو 
ده‌نگدان���داک بۆ نمونه  له‌ماوه‌ی نێوان 
25 ته‌موزی 2009 تاکو ده‌نگدانی ساڵی 
2012، ئایا‌یه‌کج���ار به‌ش���داری خه‌ڵکی 
له‌چوار س���اڵدا به‌س���ه بۆ ئ���ه‌وه‌ی که 
نوێنه‌رانی په‌رله‌مان بڕیاره‌کانیان بده‌ن‌؟ 
ئایا هه‌ر ئه‌مه به‌ڵگه‌ی دیموکراسییه‌؟ 

به‌دڵنیایی نه‌خێر. 
بۆچی؟ چونک���ه‌ هه‌روه‌ک زۆر گرنگه 
ک���ه نوێنه‌رانی خه‌ڵک���ی زانیاری بده‌ن 
به‌خه‌ڵک، هه‌روه‌ها  پێویسته خه‌ڵکیش 
ده‌نگیان بگاته ن���او ژووری په‌رله‌مان‌و 
په‌رله‌ماندا  له‌‌بڕیاره‌کان���ی  له‌نزیک���ه‌وه‌ 
به‌ش���دار بن‌و کاریگه‌رییان له‌سه‌ر ئه‌و 
بڕیارانه‌ هه‌بێت، وه‌ک ئه‌وه‌ی له‌وڵاتانی 
په‌یڕه‌و ده‌کرێت.  رۆژئاوادا  دیموکراسی 
واته دیموکراسیه‌ت کورت ناکرێته‌وه بۆ 

‌ته‌نها چوار ساڵ جارێک ده‌نگدان. 
 م���ن لێ���ره‌دا مه‌به‌س���تم ئه‌وه‌ی���ه 
له‌دیموکرات���ی نوخبه دوورکه‌وینه‌وه که 
نوێنه‌ران دوای هه‌ڵبژاردن خۆیان هه‌موو 
بڕیاره‌کان ده‌ده‌ن به‌بێ وه‌رگرتنی رای 
گش���تی. بۆ ئه‌وه‌ی پرۆسه‌ی به‌شداری 
خه‌ڵک���ی له‌دوای رۆژی ده‌نگدانیش هه‌ر 
ب���ه‌رده‌وام بێ���ت‌و په‌یوه‌ن���دی خه‌ڵکی 
پته‌وت���ر  هاونیش���تمانی  سیاس���ی‌و 
بکرێ���ت‌و ب���اوه‌ڕی خه‌ڵکی زی���اد بێت 

به‌نوێنه‌ره‌کانیان. 

دیموکراتی خۆی بریتیه له‌میتۆدێکی 
سیاس���ی له‌بڕیاردانداو نابێت نوێنه‌رانی 
خه‌ڵک له‌هه‌موو پرس���ێکدا خۆیان بڕیار 
ب���ده‌ن، ده‌بێت داموده‌زگای سیاس���ی 
په‌یوه‌ست بێت به‌خه‌ڵکه‌وه‌و په‌یوه‌ندی 
به‌رده‌وامی هه‌بێت له‌گه‌ڵ ئه‌واندا، نه‌ک 
وه‌کو داموده‌زگای دابڕاو بن له‌کۆمه‌ڵانی 
کاتی  ته‌نه���ا  خه‌ڵ���ک‌و سیاس���یه‌کان 
ده‌نگدان بێن���ه ناو خه‌ڵک���ه‌وه، وه‌کو 
ئه‌مس���اڵ بینران. ده‌کرێ���ت له‌ناوچه‌و 
ئاس���ایی  خه‌ڵک���ی  ش���ارۆچکه‌کاندا 
کۆمیته‌و لیژن���ه‌ی تایبه‌تی نا حیزبیان 
هه‌بێت بۆ پێش���که‌وتنی ناوچه‌کانیان، 
هه‌ڵبژێردراویش  سیاس���ی  نوێنه‌ران���ی 
به‌مانه‌وه  بک���ه‌ن  دروس���ت  په‌یوه‌ندی 
له‌ڕێگای شه‌خس���ی ‌یاخود داموده‌زگای 
سیاسییه‌وه. بۆ نمونه لاوانی ناوچه‌یه‌ک 
بگه‌یه‌نن���ه  خواس���ته‌کانیان  بتوان���ن 
نوینه‌رانی په‌رله‌مان له‌دوای هه‌ڵبژاردن 
ئه‌مه ده‌بێت سیاس���یه‌کان کاری ئه‌وان 
بێ���ت که بزان���ن لاوان چی���ان ده‌وێت 
ل���ه ناوچه‌یه‌ک���ی تایبه تی���دا،‌ یاخود 
ڕێکخراوانی ژن���ان، کۆمه‌ڵگای مه‌ده‌نیه 
کان... هت���د. هه‌رله‌م ریگانه ش���ه‌وه 
)فیکری(  ئیدیه‌ی  زیاتر  سیاس���یه‌کان 
نوێی���ان بۆدێت. باش���ترینیش ئه‌وه‌یه 
ببێته  پێش���نیاره‌کانی خه‌ڵک���ی  ک���ه 
پرس ب���ۆ گفتوگ���ۆ له‌ن���او په‌رله‌مان 
یاخ���ود دام���و ده‌زگا هه‌ڵبژێراوه‌کانی 
ترو  په‌له‌نه‌کرێ���ت له‌بڕیارداندا، به‌ڵکو 
بتوانرێ���ت  له‌هه‌نگاوه‌کانی‌یه‌که‌م���دا 
رای خه‌ڵک���ی وه‌ربگیرێت. ئ���ه‌م کاره‌ 
ده‌بێته ‌هۆی���ه‌ک بۆگه‌ڕانه‌وه‌ی باوه‌ڕ بۆ 

سیاسیه‌کانمان.
له‌کۆمه‌ڵگای ئێم���ه‌دا جۆره‌کینه‌یه‌ک 
به‌رانبه‌رسیاس���ه‌تمه‌داره ‌حیزبیه  هه‌یه 
کان، هه‌رچه‌نده ک���ه جاران هه‌رهه‌مان 

پێش���مه‌رگه‌بوون  که‌س���ی  سیاس���ی 
خۆشه‌ویستی خه‌ڵکبوون، پرسیاریکیتر 
ئه‌وه‌ی���ه ئا‌ی���ا سیاس���یه‌کان خه‌ڵکیان 
خۆش ده‌وێت؟ ئه‌مان کۆمه‌ڵانی خه‌ڵک 
ده‌بنی���ن وه‌کو به‌ربه‌س���تێک له‌به‌رده‌م 

ئامانجی شه‌خسی خۆیاندا. 

بۆ چاکردن���ه‌وه‌ی ئه‌م وێنه‌یه ده‌بێت 
سیاسیه‌کانمان‌و نوێنه‌ره‌کانمان رۆڵێکی 
نوێیان هه‌بێت له‌پرۆس���ه‌ی سیاس���ی‌و 
له‌کاری  بریتیه  سیاسه‌ت  دیموکرسیدا. 
پرۆس���ه‌ی گۆڕان، له‌م پرۆسه‌یه‌دا هه‌ر 
هه‌موو پارچه‌کانی گرنگه، بۆ نمونه چۆن 
به‌ڕێزه‌وه نوێنه‌ره‌کانمان‌و سیاس���یه‌کان 
له‌گه‌ڵ‌یه‌کترده‌دوێ���ن، ده‌بێت به هه‌مان 
ش���ێوه له‌گه‌ڵ کۆمه‌ڵانی خه‌ڵکی بدوێن 
ب���ه‌ڵام به‌زمانێکی س���اکار ک���ه جوان 
په‌یام���ه‌کان بگه‌ن���ه خه‌ڵک���ی. لێره‌دا 
بتوانن  ترادیسیۆنه‌کان  پارته  زه‌حمه‌ته 
ئه‌م کاره جێبه‌جێبک���ه‌ن. به‌بێ که‌ڵک 
وه‌رگرتن له‌ئه‌زموون���ی خراپ‌و گه‌نده‌ڵ 

که گرنگه بۆ هه‌ر هه‌موو لایه‌ک.
گرنگ���ه له‌م���ه‌ودوا هه‌م���وو لای���ه‌ک 
ئیمکانیاتی���ان هه‌بێت کاربکه‌نه س���ه‌ر 

پێشکه‌وتنی کۆمه‌ڵگا له‌م رێگایانه‌وه
1. خه‌ڵکی ئاسایی بتوانن به‌ئاسانی 

کار بکه‌نه سه‌ربڕیارده‌ر.
2. کارمه‌نده سیاس���ییه‌کان پۆستی 
زۆریان نه‌بێت‌و به‌رپرس بن له‌کۆمه‌ڵیک 
پرس���یار، ب���ۆ ئه‌وه‌ی خه‌ڵک���ی تریش 

بتوانن له‌کاری سیاسیدا به‌شداربن.
3. هه‌موو سیاس���ییه‌ک به‌کراوه‌یی‌و 
ئاسانی پیشانی بدات کاره سیاسیه‌کان‌و 
چۆن ئه‌رکه‌سیاسیه‌کانی جێبه‌جێده‌کات‌و 
ته‌نانه‌ت موڵک‌و ماڵی نیش���ان بدات بۆ 

ئه‌وه‌ی کینه‌ی خه‌ڵکی که‌م بکرێته‌وه.
4. هه‌ندێ پرس ده‌بێت راسته‌وخۆ رای 

گشتی‌و‌ خه‌ڵکی وه‌ربگیرێت به‌باشی
5. کاری سیاس���ی حیزب���ی نابێ���ت 
ده‌ستکه‌وتنی  چاوگی  پیش���ه‌و  بکرێته 
مادیی‌و هه‌موو ژیانی ئه‌و که‌س���ه هه‌ر 

له‌سه‌ر کاری حیزبی بژی.
6. یاس���اکان س���اکارو روون بن، که 
م���رۆڤ بتوانێت له‌م���اف‌و ئه‌رکه‌کانی 

تێبگات‌و
• هه‌موو که‌س‌یه‌کسان بن له‌به‌رده‌م 

یاسادا.
• که‌س س���زا نه‌درێ���ت به‌بێ تاوان‌و 

دادگا.
دام���وده‌زگا  ئه‌رکه‌کانی  م���اف‌و   .7
به‌رانبه‌ر هاونیش���تمانیان به‌پێی‌یاس���ا 

دیارو روون بێت.
هه‌م���وو  داموده‌زگاکان���دا  ل���ه   .8
کارمه‌ن���ده‌کان له‌س���ه‌ره‌وه بۆخواره‌وه 

هه‌مان به‌رپرسیاریان هه‌بێت 
گرنگت���ر  له‌هه‌م���ووی  دیس���ان 
ئ���ازادی کێبڕکێی پارته‌کان���ه‌و بوونی 
ئۆپۆزیس���یۆنی سیاسی بۆ ئه‌وه‌ی رێگا 
له‌ب���ه‌رده‌م دروس���تبوونی تۆتالیری���زم 
بگیریت، ده‌نگ���ه ناڕازیه‌کان نوێنه‌ریان 

هه‌بێت.

هۆزمۆدێرنه‌و ته‌قه‌ی خۆشی

به‌شداری خه‌ڵک له‌پرۆسه‌ی بڕیارداندا له‌نێوان دوو ده‌نگداندا

ئه‌وه‌ی ده‌یكه‌ن ئه‌زانن چیه‌‌و میلله‌ت بێ 
ئاگایه‌ لێی ئه‌وه‌ م����وژده‌ی داهاتویه‌كی 
تاریكه‌به‌ڕووی ئاینده‌دا‌و ناوه‌ڕۆكی زهنی 
ده‌سه‌ڵاتدئاش����كرا ده‌كا. ئه‌وه‌ی روویدا 
هه‌نگاوێ����ك بوو بۆ پیش����اندانی ترس‌و 
تۆبه‌كردنی مه‌رگ بۆ داهاتو ‌و باڵاكردنی 
ته‌وته‌م����ی ده‌س����ه‌ڵات، ئ����ه‌م تۆقاندن‌و 
ترس باراندنه‌ش پێش����وه‌خت پانتایه‌كی 
گ����ه‌وره‌ی گوت����اری ه����ه‌ردووی حیزبی 
كه‌سك‌و زه‌ردی داگیركردبوو، به‌ئاشكرا 
ده‌یانگ����ووت هه‌ڵویس����تیان چی ده‌بێت 
گه‌ر ب����راوه‌ نه‌بن. له‌كاتێكدا ده‌كرێ ئه‌و 
ترساندنه‌ كاریگه‌ری زۆری كردبێته‌ سه‌ر 
رای هاوڵاتیان‌و له‌ترسی هه‌ڵنه‌گیرسانی 
شه‌ڕێكی دی‌و ترس����ی پاراستنی گیانی 
ده‌نگ����ی بۆ دابێت، ئه‌م����ه‌ش له‌میتۆدی 
دیكتاتۆره‌كان����ی جیهاندا باو بووه‌ نه‌ك 
ده‌س����ه‌ڵاتێكی  دیموكراس����ی،  میتۆدی 
سیاسیش ناتوانێت شتێك بێت له‌نێوان 
دیكتاتۆریه‌ت‌و دیموكراسیه‌تدا، پێویسته‌ 
دیموكراس����یه‌ت‌و  بكاته‌وه‌،  یه‌كلا  خۆی 
هه‌ڵبژاردن له‌نابووت بوون بپارێزی له‌ژێر 

سێبه‌ری مه‌رگدا. 
ته‌وزیفكردنی  دیموكراسیه‌وه‌  به‌ناوی   
تاوانباركردنی  هیپۆكراسی‌وبه‌دواش����یدا 
ئ����ه‌وی به‌رانب����ه‌ر‌و ناونان����ی هه‌ڵ����ه‌ی 
ئه‌وان،  ئی����راده‌ی  ده‌ره‌وه‌ی  هاوڵاتیان‌و 
به‌ن����اوی شۆڕش����گێڕییه‌وه‌ دووكای����ه‌ی 
سیاسی له‌ناوه‌ڕۆكدا دژه‌ یه‌ك‌و له‌ئاستی 
به‌رژه‌وه‌ندیه‌كان����دا یه‌ك، دوو كایه‌ یه‌ك 
نابن یه‌ك ئه‌كوژن‌و ده‌بن به‌یه‌كیش هه‌ر 
به‌كوشتن هه‌نگاو ده‌نێن، ده‌بێت بكوژ تا 
چه‌ند چاره‌سه‌ری كێشه‌ی كوردیان لابێت؟ 
ده‌رئه‌نجام ته‌نها ڕێگا ده‌ستپێكردنه‌وه‌ی 
ژیانه‌ له‌فلیم كارتۆنه‌كانی مناڵی‌و ئه‌لفه‌ 
بێ سیاس����ه‌ته‌وه‌، بۆ ئه‌وه‌ی له‌كالڤینی 
ش����ه‌ش ساڵه‌وه‌ فێربن بكوژ چاره‌سه‌ری 
ژیانی لانین. ده‌سه‌ڵاتێكیش بای ئه‌وه‌نده‌ 
ئه‌ندامه‌كانی خۆی  ته‌نان����ه‌ت  نه‌توانێت 
فێری به‌هه‌ن����د وه‌رگرتنی ژیانی خه‌ڵك 
ب����كات مه‌حاڵ����ه‌ بتوانێ����ت نوێبوونه‌وه‌ 
كوردی����دا  به‌س����ه‌رچووی  له‌سیس����تمی 

بكات.. 
»هی����چ ئاڵایه‌ك ئه‌وه‌ن����ده‌ گه‌وره‌ نیه‌ 
ش����ه‌رمه‌زاریی كوش����تنی ب����ێ تاوانێك 
نووس����ه‌ر  –مێژوون����اس‌و  بش����ارێته‌وه‌ 
هه‌ویارد زن« ئه‌بێ����ت پانتایی كام ئاڵا 
بتوانێت ش����ه‌رمه‌زاری كوشتنی كوژاوه‌ 
بێگوناهه‌كانی هه‌ڵبژاردن‌و دیموكراس����ی 

كوردی بشارێته‌وه‌؟.

هیچ ئاڵایه‌ك 
ئه‌وه‌نده‌ گه‌وره‌ 

نیه‌ شه‌رمه‌زاریی 
كوشتنی بێ 

تاوانێك بشارێته‌وه‌

«

»

کاری سیاسی حیزبی 
نابێت بکرێته پیشه‌و 
چاوگی ده‌ستکه‌وتنی 

مادیی
«

»


